
Жоба өзектілігі 

 

Жоба табиғи сорбенттер, магнетит және 

магнитотактикалық бактериялар негізінде қозғалыс 

траекториясы сырттан басқарылатын мұнай және 

көмірсутек коллекторларын өндіру технологиясын 

дамытуға арналған. 

Қоршаған ортаның сұйық көмірсутектермен ластануы 

бүкіл адамзат үшін өзекті мәселелердің бірі болып 

табылады. Ластанудың негізгі көзі мұнайды 

тасымалдайтын және жеткізетін танкерлер болып 

табылады. Бұл мәселе әсіресе Қазақстан 

Республикасының Президенті Қ.К. Тоқаевтың 

ұсынысы бойынша Қазақстанның мұнай өндіруші ел 

ретінде Каспий теңізінің акваториясы арқылы 

Еуропаға мұнай экспортын су жолымен ашу  

мүмкіндігімен байланысты өзекті болып отыр. 

Су бетінде мұнай төгілуі орын алған кезде, бетінен 

адсорбцияланған майды кетіру мәселесін шешу өте 

маңызды, өйткені мұнайды шымтезек, жүн, үгінділер 

сияқты материалдармен өңдеу олардың шөгуіне 

апарады. Бұл агломераттардың шөгуі су алқабы үшін 

одан да үлкен қауіп төндіреді, өйткені олар ұзақ уақыт 

бойы улы заттарды шығарады. Сондықтан оларды су 

бетінен бөлу шаралары қажет. 

Жоба мақсаты 

 

Магнитпен басқарылатын органофильді сорбенттерді 

алу технологиясын әзірлеу. 

Жоба міндеттері 1. Органикалық және минералды табиғи қол жетімді 

және арзан шикізаты негізінде сұйық көмірсутектер 

мен мұнай сорбенттерін алу.  

2. Алынған сорбенттерге магнетит бөлшектерін 

немесе магнитотактикалық бактерияларды қосу 

арқылы магнитпен басқарылатын қасиеттер беру. 

3. Көмірсутектер мен мұнайға қатысты органикалық 

және минералды шикізат негізінде композициялық 

магниттік сорбенттердің сорбциялық қасиеттеріне 

салыстырмалы талдау жүргізу. 

4. Минералды және органикалық шикізат негізінде 

органофильді сорбенттердің сорбциялық және 

магниттік қасиеттерін мақсатты реттеу шарттарын 

оңтайландыру. 

Күтілетін және қол жеткізілген 

нәтижелер 

1. Мұнайды жоғары сіңіруді қамтамасыз ететін 

қазақстандық шикізат негізінде гидрофобталған 

саздарды алу шарттары ұсынылатын болады. Суда 

еритін және майда еритін БАЗ көмегімен диатомит 

және вермикулит бөлшектерінің бетін 

модификациялау арқылы гидрофобты қасиеттері бар 

диатомит және вермикулит бөлшектері алынады, 

сонымен қатар, БАЗ және саз модификация режимдері 

арасындағы оңтайлы қатынастар анықталады. Өсімдік 



шикізатының әртүрлі түрлерінен көміртекті 

сорбенттерді алу технологиясы ұсынылады: ағаш 

(қайың белсендірілген көмір), жүгері сабағы, жаңғақ 

қабығы, күнбағыс сабағы және сығындысы. 

2. Магнетит бөлшектері мен магнитотактикалық 

бактерияларды сорбенттердің құрылымына енгізу 

арқылы саз сорбенттері мен өсімдік шикізаты негізінде 

органофильді сорбенттердің магниттік композиттерін 

алу шарттары айқындалатын болады. 

3. Сұйық көмірсутектер мен мұнайға қатысты 

диатомит, вермикулит, карбондалған өсімдік шикізаты 

негізінде магниттік сорбенттердің сорбциялық 

белсенділігіне салыстырмалы талдау жүргізіледі, 

сорбция кинетикасы зерттеледі. 

4. Гидрофобты сорбенттер композиттерінің, 

магнетиттің және магнитотактикалық 

бактериялардың, беттік белсенді заттар мен 

полимерлердің көмегімен сүзілуін, меншікті бетін, 

кеуектілігін, сорбциялық және магниттік белсенділігін 

реттеу жолдары оңтайландырылатын болады. Сазды 

минералдар мен карбонизацияланған өсімдік 

шикізаты негізінде магниттік сезімталдығы бар 

органофильді сорбенттерді алу технологиясы 

әзірленетін болады. 

Қол жеткізілген нәтижелер 

Қайыңның белсендірілген көмірі (БАК) мен сазды 

минералдар - диатомит пен вермикулит негізіндегі 

магниттік сорбенттер алу шарттары 

оңтайландырылған. Диатомит пен вермикулиттің беті 

саздың жоғары гидрофобтылығын қамтамасыз ететін 

суда еритін катионды беттік белсенді заттардың 

көмегімен модификацияланды. Ағаштан және жүгері 

қалдықтарынан алынған көмірдің,  сазды 

минералдардың негізіндегі магнитті композиттердің 

сорбциялық қабілеті адсорбаттар – метилен көгі 

үлгісінде,  сонымен қатар гексан мен мұнайдың 

адсорбциясы бойынша бағаланды. Гидрофобталған 

саздарға магниттік қасиет беру және өсімдік 

шикізатының әртүрлі түрлерінен көміртекті 

сорбенттер алу бағытында зерттеулер жалғасады. 

